
				এই পাতাটির মুদ্রণ সংশোধন করা প্রয়োজন। 

উদয়ন
রবীন্দ্র-রচনাবলী
V
অতি দূরে আকাশের সুকুমার পাণ্ডুর নীলিমা । অরণ্য তাহারি তলে উদ্ধের্ব বাহু মেলি আপন শ্যামল অর্ঘ্য নিঃশব্দে করিছে নিবেদন ; মাঘের তরুণ রৌদ্র ধরণীর পরে বিছাইল দিকে দিকে স্বচ্ছ আলোকের উত্তীয় । এ কথা রাখিনু লিখে উদাসীন চিত্রকর এই ছবি মুছিবার আগে ।
A
হিংস্র রাত্রি আসে চুপে চুপে, গতবল শরীরের শিথিল অর্গল ভেঙে দিয়ে
হরণ করিতে থাকে জীবনের গৌরকের রূপ । কালিমার আক্রমণে হার মানে মন ।
যখন ঘনিয়ে ওঠে সহসা দিগন্তে দেখা দেয় দিনের পতাকাখানি স্বর্ণীকরণের রেখা-আঁকা ;
উঠে ধ্বনি ‘মিথ্যা মিথ্যা বলি । প্ৰভাতের প্রসন্ন আলোকে দুঃখবিজ্ঞয়ীর মূর্তি দেখি আপনার জীর্ণদেহদুর্গের শিখরে ।
bም
একা বসে সংসারের প্রান্ত-জানালায় দিগন্তের নীলিমায় চোখে পড়ে অনন্তের ভাষা ।
শিরীষের গাছ হতে শ্যামলের স্নিগ্ধ সখ্য বহি । বাজে মনে- নহে দুর, নহে বহু দূর । পাথরেখা লীন হল অস্তগিরিশিখর-আড়ালে,
দূরে দীপ্তি দেয় ক্ষণে ক্ষণে শেষতীর্থমন্দিরের চুড়া ।

